
Klodian Rado

Ditét e fundit, njé debat publik interesant ka rrémbyer me té drejté vémendjen e publikut, ai i
futjes sé edukimi fetar népér shkollat publike. Iniciues i kétij debati ishte deklarata e para disa
ditéve e Kryeministrit Rama, i cili deklaroi publikisht idené se né shkollat publike shqgiptare duhet
té futet mésimi i kulturave fetare. Menjéheré né median tradicionale e elektronike u shfagen
mendime pro e kundér, por, pér fat té keq, mediat tradicionale kané publikuar kryesisht vetém
opinionet kundér kétij projekti.

Me ané té késaj analize, uné do té pérpigem té rendit disa argumente té réndésishme, se pérse
ideja e Kryeministrit Rama, jo vetém gé duhet pérshéndetur e pérkrahur, por edhe duhet
menduar thellé rreth saj nga eksperté té fushés, pérpara se té shikojé dritén e realitetit. Ja disa
nga argumentet né favor té saj. Argumenti i paré éshté kushtetues.

Ka njé prezumim té gabuar, gé zakonisht vjen nga njeréz gé natyrisht nuk jané eksperté té sé
drejtés kushtetuese, se futja e mésimit fetar né shkollat publike do té binte ndesh me
Kushtetutén e Republikés sé Shqipérisé. Si ekspert i sé drejtés kushtetuese, sigurisht qé e
pérshéndes cfarédo argumenti e argumentuesi qé kujtohet se Shqgipéria ka njé Kushtetuté, e
cila éshté akti mé i larté juridik i vendit, e qé duhet respektuar nga té gjithé.

Megjithaté, né kété rast, me keqardhje mé duhet t'i siguroj té gjithé mbéshtetésit e kétij
argumenti se jané térésisht té pasakté. Kushtetuta e Shqipérisé nuk e ndalon mésimin rreth
besimeve fetare né shkollat publike. Pérkundrazi ka njé frymé krejt tjetér.

Né Kushtetuté, madje qé né Preambul (pjesa hyrése) té saj, populli (si autor substancial i saj)
deklaron hapur se ka “bindjen e thellé se drejtésia, pagja, harmonia dhe bashképunimi
ndérmjet kombeve jané ndér vlerat mé té larta té njerézimit” dhe kété e bén “me besim te Zoti
dhe/ ose te vlera té tjera universale”. Akoma mé tej, sado surprizé gé mund t'u duket disave,
pérfshiré edhe atyre gé mendojné se e njohin Kushtetutén shqiptare, togfjaléshi “shtet laik” apo
flala “laik” nuk pérmendet asnjéheré té vetme né tekstin e saj.

E ag mé pak, flala “ateist”. Kushtetuta, né frymén dhe shkronjén e saj garantojné liriné
themelore té& ndérgjegjes dhe té fesé (Neni 24), dhe sanksionon se Shqgipéria ka pérgafuar njé
model ku raporti midis shtetit dhe bashkésive fetare bazohet mbi parimin e “ndarjes dhe
ashjanésisé” sé tyre (Neni 10).

Kjo do té thoté se: “Né Republikén e Shqipérisé nuk ka fe zyrtare”; “Shteti &shté asnjanés né
céshtjet e besimit e té ndérgjegjes dhe garanton liriné e shprehjes sé tyre né jetén publike”; dhe
“Shteti dhe bashkésité fetare respektojné né ményré té ndérsjellé pavarésiné e njéri-tjetrit dhe
bashképunojné né té miré té secilit dhe té té gjithéve” (Neni 24).

Si¢c shikohet, as fryma e as shkronja e Kushtetutés nuk pengojné gé shkollat publike té
edukojné té rinjté shgiptaré me informacion té ekuilibruar e té shéndetshém mbi besimet fetare

kryesore té Shqipérisé, e madije té botés. Pérkundrazi, sipas Kushtetutés shqiptare “kushdo ka
té drejté pér arsimim” (neni 57), dhe ky arsimim, ashtu si né shumicén e vendeve té
pérparuara, nuk pérjashton pérfshirjen e edukimit fetar.

Pérjashtimi i edukimit fetar nga shkollat shqgiptare do ti shkonte mé shumé pér shtat
Kushtetutés sé vitit 1976, e cila né Nenin 37 urdhéronte se: “Shteti nuk njeh asnjé fe né asnjé
meényré, si dhe mbéshtet propagandén ateiste...”.

Argumenti i dyté éshté etik e shkencor. FEmijét e rinia shgiptare kané nevojé gé t& mésojné né
shkolla publike se bota gé na rrethon funksionon mbi ligje e parime universale, morale e etike,
té cilat jané themeli i suksesit pér ndértimin e personalitetit njerézor, apo pér ngritien e
raporteve té€ shéndetshme brenda familjes, shogérisé apo institucioneve.

Botékuptimi térésisht materialist gé ka “mbérthyer” shogériné shqiptare, sidomos brezin mé té
ri té saj, me siguri gé do té pérmirésohej nése do t'i ofroheshin edhe botékuptime qé jané pértej
filozofive té dhunés me géllim mbijetesén e mé té fortit, materializmit, apo darvinizmit social.

Edhe shkencérisht, do té ishte shumé mé e dobishme gé fémijéve e té rinjve shqiptaré t'u
ofrohet mundésia gé té kené njé kurrikul mésimore, e cila nuk éshté e frymézuar vetém nga
teorité ideologjike si “darvinizmin”, “ateizmi” apo “shkencizmi” (sistem besimi qé mohon
ekzistencén e Zotit duke e servirur si shkencé); por edhe nga “etika”, “morali”, e “besimi
fetar”. Argumenti i treté éshté krahasimor.

Me futjen e edukimit fetar né shkollat publike, Shqipéria do té shképutej nga e shkuara e saj e
errét “ateisto-komuniste” e Kushtetutés sé& 1976, dhe do t'u bashkohej shteteve mé
pérparimtare té globit, si: SHBA-t€, Kanadaja, Gjermania, Britania e Madhe, Zvicra, Danimarka,
Finlanda, Suedia, Norvegjia, Australia etj.

Vendosjen e detyruar apo opsionale té edukimit fetar né shkollat publike, kéto shtete e kané
vendosur jo nga rastésia, por bazuar mbi studime shkencore té thella e t& miréfillta gé provojné
se edukimi fetar né shkolla publike éshté jo vetém i nevojshém, por edhe i domosdoshém. Né
shumicén e vendeve qé kané pérfshiré edukimin fetar, ekzistenca dhe mundésia pér t'u ofruar
éshté e detyruar né té gjitha shkollat publike fillore dhe/ose t&€ mesme, ndérkohé qé regjistrimi
né kété léndé mund té lihet né zgjedhje té fémijéve dhe prindérve té tyre.

Nga studimi i programeve té tyre, mund té shikohet lehté se té gjitha kéto vende e trajtojné
céshtjen e moralitetit, etikés, dhe fesé me njé vémendje mjaft té vecanté. Sé fundi, por jo pér
nga réndésia, edhe statistikat e censusist té fundit té Shqipérisé tregojné se futja e edukimit
fetar né shkollat publike do té ishte hapi i duhur. Sipas censusit té vitit 2011, mé shumé se 85%
e popullsisé shqiptare e karakterizoi veten si “besimtaré”, ndérkohé gé vetém 2,52% u
deklaruan si “ateisté” dhe rreth 13% nuk u pérgjigjén.

Cfarédo institucioni politikébérés gé shqyrton té tilla t&¢ dhéna statistikore, sado marzh gabimi
njerézor té kené, arrin né pérfundimin gé shogéria shqiptare do ta mirépriste njé nismé teé tillé.
Do té ishte vetém e drejté gé fémijét e 85% té taksapaguesve shqgiptaré gé e deklaruan veten si
besimtaré né Zot, nése do té déshironin, té kishin mundésiné gé né shkollat e financuara me
para publike, t'u mésojné fémijéve té tyre edhe edukimin fetar.

Sigurisht, procedura, modalitetet, apo substanca pér kthimin né realitet té€ njé nisme té tillé
meriton angazhim serioz dhe pérfshirjen e mjaft aktoréve, me géllim pér ta kthyer né katalizator
pozitiv pér shogériné shqiptare. Né konkluzion, fémijét e té rinjté shqiptaré kané té drejtén e
edukimit, e cila pérfshin edhe até fetar, e ne si shogéri nuk mund t'ua mohojmé até. Né botén
moderne e té globalizuar qé po jetojmé, shkollat publike e kané mision thelbésor gé t'u
meésojné fémijéve e té rinjve si té bashkéjetojné né diversitet né njé shoqéri demokratike, e té
kuptojné mé miré piképamjet e té tjeréve.

Feja e parimet e saj jané pa dyshim pjesé themelore e historisé, filozofisg, ligjit, etikés, moralit,
kulturés, e madje edhe e shkencave ekzakte, e si e till&, jané celés pér t& kuptuar mé miré jo
vetém veten, por edhe té tjerét rreth nesh, e si e tillé, nuk mund e nuk duhet I€né kurrsesi jashté
kurrikulés sé edukimit.

